
Հայտնում ենք, որ ՀՀ կառավարության 08.08.2024թ. N 1252-Ն որոշմամբ գնումների գործընթացի կազմակերպման կարգում կատարվել են լրացումներ՝ ստեղծելով հնարավորություն գնման պայմանագրից ծագող դրամական պահանջի զիջում կատարելու համար` պահանջի զիջման դիմաց ֆինանսավորման (ֆակտորինգի) պայմանագրի հիման վրա:
Մասնավորապես նախատեսվել է, որ.
-պայմանագրով (նախագծով) սահմանվում է, որ ընտրված մասնակիցն իրավունք ունի գնման պայմանագրի կնքումից հետո ՀՀ քաղաքացիական օրենսգրքի 48-րդ գլխով սահմանված դեպքերում և կարգով կատարել գնման պայմանագրից ծագող դրամական պահանջի զիջում` պահանջի զիջման դիմաց ֆինանսավորման (ֆակտորինգի) պայմանագրի (այսուհետ` ֆակտորինգի պայմանագիր) հիման վրա: Ֆակտորինգի պայմանագիրը պետք է սահմանի, որ ֆինանսական գործակալը համաձայն է, որ պայմանագրով նախատեսված հիմքերի առկայության դեպքում պատվիրատուն վճարումներն իրականացնելիս ապահովի պայմանագրի կողմի նկատմամբ տույժերի ու տուգանքների հաշվարկումը և հաշվանցումը վճարվելիք գումարների հետ` անկախ պահանջը զիջված լինելու հանգամանքից: Ընդ որում, ֆակտորինգի պայմանագրի հիման վրա պահանջի զիջման մասին գրավոր ծանուցումը ստանալու դեպքում պատվիրատուն պայմանագրով սահմանված վճարումը կատարում է ֆինանսական գործակալին, եթե ծանուցումը ստացվել է պատվիրատուի կողմից վճարման հանձնարարագիրը և արձանագրության պատճենը լիազորված մարմնի գանձապետական համակարգ մուտքագրելու կամ բանկին վճարման հանձնարարական տալու օրվան նախորդող օրը,
- Ֆակտորինգի պայմանագրի հիման վրա պահանջի զիջումը չի կարող կատարվել նախքան գնման պայմանագրի կնքումը, սակայն կարող է կատարվել մինչև պայմանագրի կատարման արդյունքների ընդունումը, բայց ոչ ուշ, քան պատվիրատուի կողմից վճարման հանձնարարագիրը և արձանագրության պատճենը լիազորված մարմնի գանձապետական համակարգ մուտքագրելու կամ բանկին վճարման հանձնարարական տալու օրվան նախորդող օրը,
-ֆինանսական գործակալը պարտավոր է պատվիրատուին, ֆակտորինգի պայմանագրի հիման վրա պահանջի զիջման պահից երկու աշխատանքային օրվա ընթացքում գրավոր ծանուցել` ընթացակարգի հրավերով նախատեսված ծանուցման ձևին համապատասխան` Mulberry (առկայության դեպքում) էլեկտրոնային փաստաթղթաշրջանառության համակարգի միջոցով: Ծանուցման տեքստը պետք է ներառի նշում առ այն, որ ֆինանսական գործակալը համաձայն է հիշյալ կարգի 33-րդ կետի 17.1-ին ենթակետով սահմանված պահանջներին,
- Ֆինանսական գործակալն իրավունք ունի պատվիրատուից կամ ՀՀ ֆինանսների նախարարությունից պահանջել և ստանալ ֆակտորինգի պայմանագրի առարկա հանդիսացող պահանջի համար հիմք հանդիսացած գնման պայմանագիր (առկայության դեպքում), ներառյալ դրա կատարման վերաբերյալ տեղեկատվություն, բացառությամբ ՀՀ օրենսդրությամբ սահմանված դեպքերի,
-ֆակտորինգի պայմանագրի հիման վրա պահանջի զիջման մասին ծանուցում ստացած լինելու դեպքում պատվիրատուն վճարումը կատարում է ֆինանսական գործակալին,
Տեղեկացնում ենք նաև, որ. 
· կարգավորումներն ուժի մեջ են 05.02.2025թ.-ից և  դրանց գործողությունը չի տարածվում մինչև 05.02.2025թ. սկսված և դեռևս չավարտված գնման գործընթացների, ինչպես նաև կնքված և գործող պայմանագրերի վրա,
· կարգավորումները վերաբերում են պետական գաղտնիք չպարունակող գնումներին,
· ՀՀ ֆինանսների նախարարի 19.02.2025թ. թիվ 23-Ա հրամանով համապատասխան լրացումներ են կատարվել հրավերների օրինակելի ձևերում, որոնք հրապարակված են procurement.am հասցեով գործող տեղեկագրի՝ «Օրենսդրություն» բաժնի «Փաստաթղթերի օրինակելի ձևեր» ենթաբաժնում՝ նաև ռուսերեն լեզվով:   
Մասնավորապես պայմանագրերի նախագծերում լրացվել է ֆակտորինգի պայմանագրի հիման վրա գնման պայմանագրից ծագող դրամական պահանջի զիջման իրավունքի վերաբերյալ պարտադիր կարգավորումը և ֆինանսական գործակալի կողմից՝ պահանջի զիջման մասին գրավոր ծանուցման ձևը:
-վերոնշյալ հրամանով կատարված լրացումները ներառվել են նաև էլեկտրոնային աճուրդների համակարգում ավտոմատ գեներացվող հրավերներում:
Խնդրում ենք սույն գրության պատճենը տրամադրել՝ 
- պետական կառավարման մարմնի համակարգում գործող ՓԲԸ-ներին, ՊՈԱԿ-ներին և հիմնադրամներին.
- նաև մարզի վարչական սահմաններում գտնվող համայնքներին և  վերջիններիս համակարգում գործող ՓԲԸ-ներին, ՀՈԱԿ-ներին և հիմնադրամներին:

